
Saksnr.  Utval Møtedato 

026/21 Utval for næringutvikling og drift 03.02.2021 

 

 

Utval for næringsutvikling og drift si rolle i prosjektet "Innovativ datafangst og analyse" 
Rådmannen sitt framlegg til vedtak: 
I sak 27/20 (utval for næringsutvikling og drift) blir det gjort følgjande endringar i punkt 2 i vedtaket: 
- Utval for næringsutvikling og drift vil vere referansegruppe for prosjektet på vegne av kommunen, som er 
pilotpartnar i prosjektet. Prosjektet orienterer referansegruppa ved behov eller når utvalet ønskjer det. 

 

Utval for næringutvikling og drift 03.02.2021: 

 

Handsaming: 
Utvalet vedtok samrøystes rådmannen sitt framlegg til vedtak. 

 

ND- 026/21 Vedtak: 
I sak 27/20 (utval for næringsutvikling og drift) blir det gjort følgjande endringar i punkt 2 i vedtaket: 
- Utval for næringsutvikling og drift vil vere referansegruppe for prosjektet på vegne av kommunen, som er 
pilotpartnar i prosjektet. Prosjektet orienterer referansegruppa ved behov eller når utvalet ønskjer det. 

 
Politisk handsaming 
Saka skal avgjerast i Utval for næringsutvikling og drift. 
 
Kva saka gjeld: 
Denne saka gjeld utval for næringsutvikling og drift si rolle i prosjektet til GC labs «Innovativ datafangst og 
analyse». Prosjektet fekk i sak 27/20 tildelt kr 900.000 frå næringsfondet over 2 år.  
 
Saksopplysningar: 
 
Bakgrunn 
I sak 27/20 gjorde utval for næringsutvikling og drift følgjande vedtak: 

· Prosjektet «Innovativ datafangst og analyse» blir tildelt 900 000 kr frå Næringsfondet over ein 
prosjektperiode på 2 år, 450 000 kr i 2020 og 450 000 kr i 2021. 

· Utval for Næringsutvikling og drift vil vere ei styringsgruppe for prosjektet på vegne av kommunen, som 
er pilotpartnar i prosjektet. 

· Utvalet ber at rådmannen signerer innovasjonskontrakten (FoU-avtalen) med CG Labs slik at særvilkår 
for tilsegn frå Innovasjon Norge blir oppfylt. 

 
I etterkant av dette vedtaket er innovasjonskontrakten signert. I tillegg har kommunen drøfta vedtakspunkt 
punkt 2 saman med GC labs og prosjektet, der utval for næringsutvikling og drift er definert som styringsgruppe 
for prosjektet. Dette er ei utfordring ettersom prosjektet, gjennom innovasjonskontrakten med Innovasjon 
Norge, har ein definert styringsmodell. Det bør derfor gjerast ei ny vurdering på utvalet si rolle i prosjektet.  
 



 

 

Vurdering: 
Det er innovasjonskontrakten som beskriv føremålet med samarbeidet mellom kommunen og GC labs, og 
korleis prosjektet skal styrast. Prosjektet er eit forskings- og utviklingssamarbeid, der GC labs er leverandør og 
Alver kommune er pilotkunde. For leverandøren er denne kontrakten eit viktig grunnlag for å kunne søke 
Innovasjon Norge om utviklingsstøtte. Kontrakten regulerer det faglege og operative utviklingsarbeidet som 
prosjektet skal levere. Innovasjonskontrakten beskriv også styring, roller og ansvar. Prosjektet skal ha ei 
styringsgruppe med to medlemmer frå begge partar. Alver kommune skal ha styringsgruppeleiar medan CG 
labs skal ha rolle som prosjektleiar. Styringsgruppa skal sørge for forsvarleg organisering og gjennomføring av 
prosjektet i samsvar med tilbodsbrevet frå Innovasjon Norge. Prosjektet skal også utarbeide ein arbeidsplan 
med konkrete tiltak som dannar grunnlaget for den faglege og finansielle gjennomføringa av prosjektet. Denne 
arbeidsplanen skal styringsgruppa vedta. For Alver kommune er det to faglege tenesteleiarar som 
representerer kommunen i styringsgruppa.  

Innovasjonskontrakten har ein definert styringsmodell og det vil derfor ikkje vere riktig at utval for 
næringsutvikling og drift er styringsgruppe for prosjektet, ref. vedtak i sak 27/20. Utvalet har ikkje ei formell 
rolle i prosjektet, men har bidratt med tilskot gjennom næringsfondet. Ut frå den rolla vil det vere naturleg at 
utvalet har interesse av å vite korleis prosjektet har nytta tilskotsmidlane. I dialog med prosjektleiar for GC labs 
er det stadfesta at utvalet kan ha ei rolle som referansegruppe i prosjektet (Sjå vedlagt e-post). 

Det er også kome spørsmål om politisk deltaking i sjølve styringsgruppa, noko prosjektleiar i GC labs har 
stadfesta at det kan vere opning for. Sett frå rådmannen si side er det to forhold som er utfordrande med 
politisk deltaking i styringsgruppa: 

1. Kommunen har gjennom ulike styringsdokument og praksis lagt opp til ei tydeleg arbeidsdeling mellom 
politisk og administrativt nivå. Dette blir gjort for å skilje tydeleg på roller og ansvar, og for å avklare på 
kva nivå ulike avgjerder blir tatt. Prosessar som treng politisk avgjerd skal som prinsipp ha ei 
administrativ tilråding. Prosessar med administrativ styring blir handtert innafor eit administrativt 
delegeringssystem eller eit prosjektreglement. Samarbeidet mellom GC labs og Alver kommune er eit 
fagleg utviklingsarbeid der administrativ fagleg deltaking er viktig. Politisk deltaking i styringsgruppa vil 
derfor vere eit brot på den arbeidsdelinga som er mellom politisk og administrativt nivå.  

2. Politikarane i utval for næringsutvikling og drift har vedtatt å bevilge pengar til prosjektet, og dette er 
pengar som styringsgruppa og prosjektet skal forvalte gjennom faglege prioriteringar. For å skilje rollene 
tydeleg er det viktig at dei som tildeler tilskot ikkje er med på å forvalte dei same midlane.  

 
Tilråding: Rådmannen rår til at utval for næringsutvikling og drift blir definert som ei referansegruppe i 
prosjektet mellom GC labs og Alver kommune. Prosjektet orienterer referansegruppa ved behov eller når 
utvalet ønskjer det.  

Rådmannen legg fram følgjande endringsforslag i sak 27/20: 

· Prosjektet «Innovativ datafangst og analyse» blir tildelt 900 000 kr frå Næringsfondet over ein 
prosjektperiode på 2 år, 450 000 kr i 2020 og 450 000 kr i 2021. 

· Utval for Næringsutvikling og drift vil vere ei referansegruppe for prosjektet på vegne av kommunen, 
som er pilotpartnar i prosjektet. Prosjektet orienterer referansegruppa ved behov eller når utvalet 
ønskjer det. 

· Utvalet ber at rådmannen signerer innovasjonskontrakten (FoU-avtalen) med CG Labs slik at særvilkår 
for tilsegn frå Innovasjon Norge blir oppfylt. 

 

 

Vedlegg i saken: 

27.01.2021 Epost frå prosjektleiar Rune Eikeland i GC labs_datert 

7.jan 2021 

1504486 

27.01.2021 Politisk sak - CG Labs Innovativ - datafangst og analyse - 

søknad til næringsfondet 

1504487 

 



 

 

 

 


